Выдача даведак аб адсутнасці запісу акта аб заключэнні шлюбу

Згодна з артыкулам 191 Кодэкса Рэспублікі Беларусь аб шлюбе і сям'і (далей - КОБС) грамадзянам Рэспублікі Беларусь, у тым ліку пастаянна пражываючым за яе межамі, а таксама замежным грамадзянам і асобам без грамадзянства, якія пастаянна пражываюць у Рэспубліцы Беларусь, якія жадаюць зарэгістраваць шлюб у кампетэнтным органе іншаземнай дзяржавы, ужо не патрэбна зваяртаца у орган загса для атрымання даведкі аб тым, што зацікаўленая асоба ў шлюбе не знаходзіцца.

  Такім дакументам з 1 студзеня 2025 года з'яўляецца заява грамадзяніна аб адсутнасці перашкод да заключэння шлюбу, сапраўднасць подпісу якога засведчана натарыусам або службовай асобай, якой у адпаведнасці з заканадаўчымі актамі прадастаўлена права ўчыняць натарыяльныя дзеянні. 
Устаноўлены патрабаванні да зместу такой заявы, а таксама пералічваюцца дакументы, якія прыкладаюцца да заявы для пацверджання спынення папярэдняга шлюбу. У прыватнасці, у заяве павінна быць указана, што на момант яго падачы заяўнік у шлюбе не знаходзіцца і ніколі не быў або што ён раней быў у шлюбе, які спынены (з указаннем падставы і даты спынення), і ў цяперашні момант у шлюбе не знаходзіцца, а таксама аб адсутнасці перашкод да заключэння шлюбу, прадугледжаных арт.19 КОБС.
 Для пацверджання спынення папярэдняга шлюбу заяўнікам у кампетэнтныя органы замежнай дзяржавы могуць прадстаўляцца дакументы, якія пацвярджаюць факт спынення шлюбных адносін: пасведчанне аб скасаванні шлюбу; рашэнне суда аб скасаванні шлюбу, якое ўступіла ў законную сілу; пасведчанне аб смерці жонкі. 
ЗВЯРТАЕМ УВАГУ! У адносінах да замежных грамадзян і асоб без грамадзянства, якія пастаянна пражываюць у Рэспубліцы Беларусь, для далейшага звароту ў аддзелы загса на тэрыторыі Рэспублікі Беларусь за рэгістрацыяй заключэння шлюбу даведкі аб адсутнасці запісу акта аб заключэнні шлюбу па-ранейшаму выдаюцца аддзеламі загса па месцы жыхарства такіх грамадзян па іх пісьмовых заявах.
